
ᓱᓇᐅᕙᑦ ᐅᒥᐊᕐᔪᐊᓂᒃ ᐊᐅᓛᖅᑎᑦᑎᓃᑦ? ᓲᖅ ᐱᒻᒪᕆᐅᕙ ᐊᒡᓃᑯᒃᑯᑦ ᓄᓇᕗᑦᒥ ᐊᐅᓛᖅᑎᑦᑎᓂᖓᓐᓄᑦ? 
ᓄᓇᕗᒻᒥ ᐅᔭᕋᒃᑕᕆᐊᖃᕐᕖᑦ ᐅᖓᓯᒃᑐᒦᒻᒪᑕ, ᐊᒡᔭᖅᑐᐃᔭᕆᐊᖃᖃᑦᑕᖅᑐᒍᑦ ᐱᖁᑎᓂᒃ ᓲᕐᓗ ᐅᖅᓱᐊᓗᖕᒥᑦ ᐊᒻᒪᓗ 
ᐸᓂᖅᑐᓂᒃ ᐱᖁᑎᓂᒃ. ᐊᒡᔭᖅᑐᖅᑕᐅᑎᖃᑦᑕᖅᑕᕗᑦ ᐅᒥᐊᕐᔪᐊᒃᑯᑦ ᓯᑲᐅᒃᑯᑦ ᐊᑐᖅᑕᐅᖃᑦᑕᖅᑐᑦ ᐅᓗᕆᐊᓇᖅᑐᖃᙱᑦᑐᒃᑯᑦ 
ᓅᑕᐅᓂᐊᕐᓗᑎᒃ ᐱᒻᒪᕆᐅᔪᑦ ᐅᔭᕋᒃᑕᕆᐊᓂᒃ ᐊᐅᓛᖅᑎᑦᑎᓂᐊᕐᓗᑕ. ᑐᑭᐅᔪᖅ “ᐅᒥᐊᕐᔪᐊᓂᒃ ᐊᐅᓛᖅᑎᑦᑎᓃᑦ” ᐱᔾᔪᑎᖃᖅᑐᑦ 
ᐅᒥᐊᕐᔪᐊᑦ ᐊᑐᖅᑕᐅᔭᕌᖓᑕ ᑎᑭᑎᑦᑎᓂᐊᕐᓗᑎᒃ ᐊᑐᖅᑕᐅᔪᓂᒃ ᑐᙵᕕᖃᕐᕕᑉᑎᖕᓄᐊᕐᓗᒋᑦ ᐊᒡᔭᖅᑕᐅᓂᐊᓵᕐᓗᑎᒃ 
ᑕᓯᕐᔪᐊᕐᒥᑦ ᐊᒻᒪᓗ ᐊᐳᖅᑎᓐᓈᖅᑐᒥᑦ ᐅᔭᕋᒃᑕᕆᐊᓄᑦ. ᐅᑭᐅᖑᔪᖅ, ᐅᒥᐊᕐᔪᐊᑦ ᐊᒡᔭᖅᑐᐃᓂᐊᖅᑐᑦ ᐊᑐᖅᑕᐅᔪᓂᒃ ᑕᒪᐃᓐᓄᑦ 
ᖃᒪᓂᑦᑐᐊᕐᒥᑦ ᐊᒻᒪᓗ ᑲᖏᖅᖠᓂᕐᒥᑦ ᐅᔭᕋᒃᑕᕆᐊᑉᑎᖕᓄᐊᖅᑕᐅᓂᐊᕐᓗᑎᒃ.

ᐊᒡᓃᑯ ᐅᔭᕋᒃᑕᕆᐊᓕᕆᔨᒃᑯᑦ - ᓄᓇᕗᒻᒥ ᐊᐅᓛᖅᑎᑦᑎᓂᖓᑦ ᐱᓂᐊᕐᓂᖃᖅᑐᑦ ᐃᓄᓕᕆᓂᕐᒥᒃ ᐊᒻᒪᓗ ᐱᕈᖅᐸᓪᓕᐊᓂᕐᒥᒃ 
ᐱᕙᓪᓕᐊᓂᕐᒧᑦ ᐊᔪᙱᑎᓐᓂᐊᕐᓗᒋᑦ ᓄᓇᓖᑦ ᑭᕙᓪᓕᕐᒥᑦ ᐊᒻᒪᓗ ᓄᓇᓕᖕᒥᑦ ᐃᓚᒋᔭᐅᖏᓐᓇᖃᑦᑕᕐᓗᑎᒃ. ᐃᓚᖓᑦ 
ᐊᑐᖃᑦᑕᖅᑕᕗᑦ ᐃᒪᓐᓇᐃᓂᐊᕐᓗᑕ ᑐᓴᐅᒪᑎᖦᖢᒋᑦ ᓄᓇᓕᖕᒥᐅᑦ ᖃᓄᖅ ᐊᒡᔭᖅᑐᐃᖃᑦᑕᕐᒪᖔᑉᑕ ᐊᑐᖅᑕᐅᔪᓂᒃ 
ᐅᔭᕋᒃᑕᕆᐊᑉᑎᖕᓂᑦ ᐊᒻᒪᓗ ᖃᓄᖅ ᐱᒻᒪᕆᐅᑎᒋᖕᒪᖔᑕ ᐊᐅᓛᖅᑎᑦᑎᓂᑉᑎᖕᓄᑦ.

ᑕᒡᕙᓂ ᑎᑎᖅᑲᒥᑦ, ᑐᑭᓯᐅᒪᔾᔪᑎᑕᖃᖅᑐᖅ ᐅᒥᐊᕐᔪᐊᕐᓂᒃ ᐊᐅᓛᖅᑎᑦᑎᓂᕐᓄᑦ ᐊᒻᒪᓗ ᖃᓄᖅ ᒥᐊᓂᕆᓂᐊᕐᒪᖔᑉᑎᒍᑦ 
ᓄᓇᓖᑦ ᐊᒻᒪᓗ ᐊᕙᑎ ᐊᐅᓛᖅᑎᑦᑎᑎᓪᓗᑕ.

ᑐᑭᓯᐅᒪᔾᔪᑏᑦ ᐱᓕᕆᔨᓄᑦ ᐊᒻᒪᓗ ᓄᓇᓕᖕᒥᐅᓄᑦ
ᐱᔾᔪᑎᖃᖅᑐᓂᒃ ᐅᒥᐊᕐᔪᐊᕐᓂᒃ ᐊᐅᓛᖅᑎᑦᑎᓂᕐᓂᑦ

ᑭᓇᒧᑦ ᐊᖏᖅᑕᐅᓯᒪᕙᑦ ᐊᒡᓃᑯᒃᑯᑦ ᐊᑐᕐᓂᐊᖅᑕᖏᑦ ᐊᒡᔭᖅᑐᖅᑕᐅᓂᐊᕐᓗᑎᒃ ᑲᖏᖅᖠᓂᕐᒧᑦ
ᐊᒻᒪᓗ ᖃᒪᓂᑦᑐᐊᕐᒧᑦ?

ᐊᒡᓃᑯᒃᑯᑦ ᐅᖃᖃᑎᖃᓚᐅᖅᐸᑦ ᓄᓇᓕᖕᒥᐅᓂᒃ ᐊᒻᒪᓗ ᐃᓄᓗᒃᑖᓂᒃ ᐅᒥᐊᕐᔪᐊᕐᓂᒃ 
ᐊᐅᓚᖅᑎᑦᑎᓂᐊᓵᕐᓗᑎᒃ ᓄᕙᖕᓇᕐᔪᐊᕐᓇᖅ-19-ᖃᖅᑎᓪᓗᒍ?
2020-ᒥᑦ, ᐊᔾᔨᐅᖏᑦᑐᓂᒃ ᖃᓄᐃᖓᓂᖅᑕᖃᖅᑎᓪᓗᒍ ᓄᕙᖕᓇᕐᔪᐊᕐᓇᖅ-19-ᒧᑦ, ᐊᒡᓃᑯᒃᑯᑦ ᓇᖕᒥᓂᐅᖃᑎᒋᓗᒋᑦ 
ᐃᓄᓗᒃᑖᓂᒃ ᑲᑎᒪᑎᑦᑎᓂᖃᕈᖕᓇᓚᐅᖏᑦᑐᑦ. ᑭᓯᐊᓂ, ᑐᑭᓯᐅᒪᔾᔪᑏᑦ ᐱᔾᔪᑎᖃᖅᑐᑦ ᐅᒥᐊᕐᔪᐊᑦ ᑎᑭᖃᑦᑕᕐᓂᐊᕐᓂᖏᓐᓄᑦ 
ᑐᓴᒐᒃᓴᐅᑎᑕᐅᓯᒪᔪᑦ ᐃᓄᖕᓄᑦ ᑐᕌᖓᔪᒃᑯᑦ ᑐᓴᒐᒃᓴᓂᑦ ᐊᒻᒪᓗ ᓈᓚᒡᕕᐊᓛᒃᑯᑦ. ᐊᒡᓃᑯᒃᑯᑦ ᑐᓴᐅᒪᑎᑦᑎᖕᒥᔪᑦ 
ᑐᓴᐅᒪᔭᕆᐊᖃᖅᑐᓂᒃ ᐱᔪᖕᓇᖅᑎᑦᑎᔨᓂᑦ.

ᐊᑐᖅᑕᐅᖔᕈᖕᓇᖅᑐᑦ ᒫᓐᓇᐅᔪᖅ ᐅᒥᐊᕐᔪᐊᑦ
ᑎᑭᖃᑦᑕᕐᓂᖏᓐᓄᑦ ᖃᐅᔨᓴᖅᑕᐅᑦᑎᐊᓚᐅᖅᑐᑦ
ᒥᑭᓛᒃᑰᖅᑎᑦᑐᒪᑉᓗᒋᑦ ᐊᒃᑐᖅᑕᐅᓂᖏᑦ 
ᖃᓂᑦᑐᓃᑦᑐᑦ ᓄᓇᓖᑦ.

ᑲᓇᑕᒥᑦ ᐃᖏᕐᕋᔭᒃᑐᓕᕆᔨᒃᑯᑦ, ᐃᓚᒋᔭᐅᑉᓗᑎᒃ 
ᓄᓇᕗᒻᒥ ᒐᕙᒪᒃᑯᑦ ᐊᒻᒪᓗ ᐃᖢᐊᖅᓴᐃᔨᓄᑦ ᐊᖓᔪᖅᑳᖅ.

ᓂᕆᐅᓇᙱᑦᑐᓄᑦ ᐊᒻᒪᓗ ᑐᐊᕕᓇᖅᑐᓄᑦ
ᐸᕐᓇᐅᑎ ᐊᑐᖅᑕᐅᔪᖅ ᐅᒥᐊᕐᔪᓕᕆᔨᓄᑦ ᐊᒻᒪᓗ
ᐊᒡᓃᑯᒃᑯᓐᓄᑦ ᒪᓕᑦᑎᐊᖅᑐᖅ
ᐊᑐᕆᐊᖃᑦᑎᐊᖅᑐᓂᒃ ᒪᓕᒐᕋᓛᓂᑦ.

ᐊᖏᖅᑕᐅᓯᒪᔪᖅ ᐊᒡᓃᑯᒃᑯᑦ
ᐊᐅᓪᓚᖅᑎᑦᑎᔪᖕᓇᖅᖢᑎᒃ ᐊᑐᖃᑦᑕᖅᑕᖏᓐᓂᒃ
ᐅᒥᐊᕐᔪᐊᒃᑯᑦ ᑲᖏᖅᖠᓂᕐᒧᑦ ᐊᒻᒪᓗ
ᖃᒪᓂᑦᑐᐊᕐᒧᑦ. ᓄᓇᓕᖕᓄᐊᖅᑕᐃᓕᑎᑕᐅᓂᐊᖅᑐᑦ.

ᐅᒥᐊᕐᔪᐊᑦ ᑎᑭᖃᑦᑕᕐᓂᖏᓐᓄᑦ ᐸᕐᓇᐅᑎ
ᐊᖏᖅᑕᐅᕌᓂᓚᐅᖅᑐᖅ ᐱᔪᖕᓇᖅᑎᑦᑎᔨᓄᑦ.

ᖃᒪᓂᑦᑐᐊᕐᒥᑦ ᐊᒻᒪᓗ ᑲᖏᖅᖠᓂᕐᒥᑦ ᕼᐋᒻᓚᒃᑯᑦ
ᐅᖃᖃᑎᒋᔭᐅᓚᐅᕐᒥᔪᑦ ᑐᓂᐅᑎᒋᔭᐅᓂᐊᓵᖅᑎᓪᓗᒋᑦ
ᐸᕐᓇᐅᑎᖓᑦ ᓄᓇᕗᒻᒥ ᒐᕙᒪᒃᑯᓐᓄᑦ ᐃᓱᒪᒋᔭᖏᓐᓂᒃ
ᐱᕝᕕᐅᔪᒪᑉᓗᑎᒃ ᐊᒻᒪᓗ ᖃᓄᐃᓕᐅᖁᔨᓂᖏᓐᓂᑦ.

ᐊᐅᓛᖅᑎᑦᑎᓃᑦ ᐱᒋᐊᕐᓂᐊᖅᑐᑦ ᒪᓕᒡᓗᒋᑦ ᑲᓇᑕᒥᑦ
ᐃᖏᕐᕋᔭᒃᑐᓕᕆᔨᒃᑯᑦ ᒪᓕᒐᕋᓛᖏᑦ.

ᒥᐊᓂᖅᓯᔨᒥᒃ ᑕᐃᒪᐅᔪᖃᕐᓂᐊᖅᑐᖅ ᓄᓇᓕᖕᒥᐅᓂᒃ
ᐅᒥᐊᕐᔪᐊᕐᒥᑦ ᐱᓕᕆᔨᐅᔪᓄᐊᖁᓇᒋᑦ.

ᓄᓇᓕᖕᒥᐅᓂᒃ ᐱᓕᕆᔨᑖᕐᓂᐊᖅᐱᓯ ᐅᓯᖏᔭᐃᓂᐊᕐᓗᓯ ᐅᒥᐊᕐᔪᐊᓂᑦ?

ᖃᒪᓂᑦᑐᐊᕐᒥᑦ, ᐲᑕ ᐊᒡᔭᖅᑐᐃᔨᒃᑯᑦ ᐅᓯᖏᔭᐃᓂᐊᖅᑐᑦ
ᐅᒥᐊᕐᔪᐊᓂᑦ ᓇᖕᒥᓂᖅ ᐱᖁᑎᖏᓐᓂᒃ ᐊᑐᕐᓗᑎᒃ.
ᐸᓂᖅᑐᑦ ᐅᓯᔭᐅᔪᑦ ᐊᒻᒪᓗ ᐅᖅᓱᐊᓗᒃ
ᖃᑉᓗᓈᓂᙶᖅᑐᓄᑦ ᐱᓕᕆᔨᑖᖑᑉᓗᑎᒃ
ᐅᑭᐅᖅᑕᖅᑐᒥᑦ ᐅᖅᓱᐊᓗᒃᑯᓐᓄᑦ ᐱᓕᕆᐊᖑᓗᑎᒃ.
ᑲᑎᓐᓂᖃᔾᔮᙱᑦᑐᑦ ᐲᑕ ᐊᒡᔭᖅᑐᐃᔨᒃᑯᓐᓄᑦ ᐱᓕᕆᔩᑦ
ᐊᓯᖏᓪᓗ ᐱᓕᕆᔨᓄᑦ.

ᑲᖏᖅᖠᓂᕐᒥᑦ, ᓄᓇᕗᒻᒥ ᐅᒥᐊᕐᔪᐊᓕᕆᔨᒃᑯᓐᓄᑦ 
ᓄᓇᕗᒻᒥ ᐅᒥᐊᕐᔪᐊᓕᕆᔨᒃᑯᑦ ᓇᖕᒥᓂᖅ 
ᐅᓯᖏᔭᐃᔾᔪᑎᓂᒃ ᐊᑐᕐᓂᐊᖅᑐᑦ - 
ᑕᐃᒪᓐᓇᐃᖃᑦᑕᕐᓂᖏᑦᑎᑐᑦ - ᐊᒻᒪᓗ ᐊᒡᓃᑯᒃᑯᑦ
ᐊᑐᕐᓂᐊᖅᑐᑦ ᓴᒃᑯᒃᑯᑦ ᐱᖁᑎᖏᓐᓂᒃ ᐊᑐᖅᑕᐅᔪᓂᒃ
ᐊᒡᔭᖅᑐᐃᓂᐊᕐᓗᑎᒃ.

ᐊᐅᓛᖅᑎᑦᑎᓂᕐᒥᑦ, ᑭᑐᓗᒃᑖᑦ ᐱᑦᑕᐃᓕᓂᕐᒨᖓᔪᓂᒃ
ᒪᓕᒋᐊᖃᕐᓂᐊᖅᑐᑦ ᑎᑎᕋᖅᓯᒪᔪᑦ ᓴᓗᒪᓂᕐᒧᑦ
ᑲᑎᒪᔨᕋᓛᒃᑯᑦ ᐅᖃᓕᒫᒐᕋᓛᖏᓐᓂᑦ.

ᖃᑉᓯᐅᕙᑦ ᐸᓂᖅᑐᑦ ᐅᓯᔭᐅᔪᑦ ᐊᒻᒪᓗ ᐅᒥᐊᕐᔪᐊᑦ? 
ᐅᑭᐅᖑᔪᖅ, ᐅᒥᐊᕐᔪᐊᑦ ᐊᒡᔭᖅᑐᐃᓂᐊᖅᑐᑦ ᐱᖁᑎᓂᒃ ᑕᒪᐃᓐᓄᑦ ᖃᒪᓂᑦᑐᐊᕐᒧᑦ ᐊᒻᒪᓗ ᑲᖏᖅᖠᓂᕐᒧᑦ 
ᐊᐅᓛᖅᑎᑦᑎᓂᑉᑎᖕᓄᑦ ᐊᑐᖅᑐᓂᒃ. ᐅᕝᕙ ᓇᓗᓇᐃᔭᖅᓯᒪᔪᑦ ᖃᓄᑎᒋᐅᓪᓗᐊᕐᓂᐊᕐᓂᖏᓐᓄᑦ ᐅᓯᔭᐅᔪᑦ ᐊᒻᒪᓗ ᖃᑉᓯᐅᓂᖏᑦ 
ᐅᒥᐊᕐᔪᐊᑦ ᑕᒪᐃᓐᓄᑦ ᓄᓇᓕᖕᓄᙵᐅᓂᐊᖅᑐᑦ:

ᑲᖏᖅᖠᓂᖅ - ᐸᓂᖅᑐᑦ ᐅᓯᔭᐅᔪᑦ
- ᑕᓪᓕᒪᐃᑦ (5) ᑕᑖᖅᑐᑦ ᐅᒥᐊᕐᔪᐊᑦ ᐊᒻᒪᓗ ᓯᑕᒪᑦ (4)
 ᐅᒥᐊᕐᔪᐊᑦ ᓄᓇᓕᖕᒧᙵᐅᔪᓂᒃᑕᐅᖅ ᐱᑕᖃᖅᖢᑎᒃ
- ᐱᖓᓱᑦ (3) ᐅᒥᐊᕐᔪᐊᑦ ᐊᐳᖅᑎᓐᓈᖅᑐᒧᙵᐅᔪᓂᒃᑕᐅᖅ
 ᐱᑕᖃᖅᖢᑎᒃ
- 170,000 ᑭᐅᐱᒃ ᒦᑕᓪᓗᐊᑦ ᐊᑐᖅᑕᐅᔪᑦ
- 44,000 ᑭᐅᐱᒃ ᒦᑕᓪᓗᐊᑦ ᐅᖅᓱᐊᓗᒃ

ᖃᒪᓂᑦᑐᐊᖅ - ᐸᓂᖅᑐᑦ ᐅᓯᔭᐅᔪᑦ
- ᓯᑕᒪᑦ (4) ᐅᒥᐊᕐᔪᐊᑦ ᐊᒻᒪᓗ ᒪᕐᕉᒃ (2)
 ᑕᑕᖅᑖᖅᑑᒃ ᓯᑲᐅᑦ
- ᐱᖓᓱᑦ ᐅᒥᐊᕐᔪᐊᑦ ᑕᓯᕐᔪᐊᕐᒧ ᐅᔪᖃᖅᖢᑎᒃᑕᐅᖅ
- 135,000 ᑭᐅᐱᒃ ᒦᑕᓪᓗᐊᑦ (m3) ᐊᑐᖅᑕᐅᔪᑦ
- 81,000 ᑭᐅᐱᒃ ᒦᑕᓪᓗᐊᑦ (m3)

ᐃᖏᕐᕋᔪᖅᑕᖃᐅᒃᑲᓐᓂᕐᓂᐊᖅᑐᖅ ᐅᒥᐊᕐᔪᐊᓂᒃ ᐊᑐᖅᑕᐅᔪᖃᕐᓂᐊᕐᒪᑦ ᓄᓇᓕᖕᓄᙵᐅᔪᓄᑦ.

ᓇᐅᒃᑯᑦ ᐊᑉᖁᑎᒃᑰᕐᓂᐊᖅᐸᑦ ᐅᒥᐊᕐᔪᐊᑦ? 
ᐊᔪᕐᓇᙱᑐᐊᕌᖓᑦ, ᐅᒥᐊᕐᔪᐊᑦ ᐊᑉᖁᑎᒃᑰᕐᓂᐊᖅᑐᑦ ᓂᒋᐊᒍᑦ ᐊᒃᐸᑑᕐᔪᐊᒃᑯᑦ ᖃᓂᑕᖓᓂᑦ ᓴᓪᓕᐅᑉ. ᐊᕐᕌᓂ (2019), 70%-
ᖏᑦ ᐊᑐᖅᑕᐅᔪᑦ ᓂᒋᖓᒎᓚᐅᖅᑐᑦ ᐊᒃᐸᑑᕐᔪᐊᑉ.

ᒥᐊᓂᖅᓯᓂᕐᒨᖓᑉᓗᒍ, ᓯᓚ ᐊᒻᒪᓗ ᓯᑯᐃᑦ ᖃᓄᐃᓐᓂᖏᑦ ᐱᔾᔪᑕᐅᓗᐊᖃᑦᑕᖅᑐᑦ ᐃᓱᒪᒃᓴᖅᓯᐅᕈᑕᐅᔪᓄᑦ ᖃᐅᔨᓂᐊᕐᓗᑎᒃ 
ᐅᒥᐊᕐᔪᐊᖅ ᐅᐊᖕᓇᖓᒍᑦ ᓂᒋᐊᒎᕐᓂᐊᕐᒪᖔᓪᓘᓐᓃᑦ ᐊᒃᐸᑑᕐᔪᐊᑉ.

ᐱᑦᑕᐃᓕᓂᕐᒨᖓᔪᑦ ᐊᑐᓕᖅᑕᐅᓯᒪᓕᐊᓂᒃᑐᑦ
ᓄᓇᓕᖕᒧᐊᕐᓂᐊᖏᓪᓗᑎᒃ.

ᓄᓇᕗᒻᒥᑦ ᐱᓕᕆᔩᑦ ᐊᖏᕐᕋᖅᑎᑕᐅᓚᐅᖅᑐᑦ 
ᓇᑦᑎᐊᑦ 23-ᒥᑦ.

ᖃᒪᓂᑦᑐᐊᕐᒥᑦ, ᐅᓯᖏᔭᐃᓂᐊᖅᑐᑦ ᓄᓇᓕᖕᒥᐅᑦ
ᐱᓕᕆᔨᐅᔪᑦ ᐲᑕ ᐊᒡᔭᖅᑐᐃᔨᒃᑯᓐᓄᑦ. ᓇᖕᒥᓂᖅ
ᐱᖁᑎᖏᓐᓂᒃ ᐊᑐᕐᓂᐊᖅᑐᑦ ᐊᒻᒪᓗ 
ᑭᓇᑐᐃᓐᓇᕐᒥᒃ ᐊᒃᑐᖅᓯᓂᖃᔾᔮᙱᑦᑐᑦ.

ᑲᖏᖅᖠᓂᕐᒥᑦ, ᐅᓯᖏᔭᐃᓂᐊᖅᑐᑦ ᓄᓇᕗᒻᒥ
ᐅᒥᐊᕐᔪᐊᓕᕆᔨᒃᑯᑦ. ᓄᓇᕗᒻᒥ ᐅᒥᐊᕐᔪᐊᓕᕆᔨᒃᑯᑦ 
ᐱᓕᕆᔨᖏᑦ ᓇᖕᒥᓂᖅ ᐱᖁᑎᖏᓐᓂᒃ 
ᐊᑐᕐᓂᐊᖅᑐᑦ. ᓄᓇᓕᖕᒧᐊᕐᓂᐊᖏᓪᓗᑎᒃ, 
ᐊᑉᖁᑎᒋᔭᐅᔪᖅ ᐊᑐᖅᑕᐅᓂᐊᖅᑐᖅ ᐅᓯᔭᐅᑎᓪᓗᒋᑦ 
ᐊᑐᖅᑕᐅᖃᑦᑕᖅᑐᑦ ᐅᔭᕋᒃᑕᕆᐊᕐᒧᑦ.

ᓂᕆᐅᓇᙱᑦᑐᓄᑦ ᐊᒻᒪᓗ ᑐᐊᕕᓇᖅᑐᓄᑦ 
ᐸᕐᓇᐅᑎ ᐊᑐᖅᑕᐅᔪᖅ ᑎᑭᐅᑎᓯᒪᓂᐊᕐᓗᑎᒃ 
ᒪᓕᒐᕋᓛᓂᑦ ᐱᔭᕆᐊᓕᖕᓄᑦ ᐊᒻᒪᓗ ᑭᓇᑐᐃᓐᓇᖅ 
ᐊᒃᑐᖅᓯᓂᖃᕐᓂᐊᖏᓪᓗᓂ ᓄᓇᓕᖕᒥᐅᓂᒃ
ᐅᒥᐊᕐᔪᐊᑦ ᐅᓯᖏᔭᖅᑕᐅᓂᖃᖅᑎᓪᓗᒋᑦ.

ᖃᓄᖅ ᐊᒡᓃᑯᒃᑯᑦ ᓯᐊᒻᒪᒃᑎᑦᑕᐃᓕᓂᖃᕐᓂᐊᖅᐸᑦ ᐋᓐᓂᐊᕐᓇᒥᑦ
ᓄᓇᓕᖕᓂᑦ?

ᐊᓯᖏᓐᓂᒃ ᐊᑐᖅᑕᐅᔪᖕᓇᖅᑐᓂᒃ ᐃᓱᒪᒋᔭᖃᖅᓯᒪᕕᓯ ᑐᓂᓯᓂᐊᖏᓪᓗᓯ ᓄᓇᓕᒃᑯᑦ ᐊᒡᔭᖅᑐᐃᓂᕐᒥᒃ 
ᐊᑐᖅᑕᐅᔪᓂᒃ ᐅᔭᕋᒃᑕᕆᐊᕐᒧᑦ? 

ᐊᑐᖅᑕᐅᖔᕈᖕᓇᖅᑐᑦ ᒫᓐᓇᐅᔪᖅ ᐅᒥᐊᕐᔪᐊᑦ
ᑎᑭᖃᑦᑕᕐᓂᖏᓐᓄᑦ ᖃᐅᔨᓴᖅᑕᐅᑦᑎᐊᓚᐅᖅᑐᑦ
ᒥᑭᓛᒃᑰᖅᑎᑦᑐᒪᑉᓗᒋᑦ ᐊᒃᑐᖅᑕᐅᓂᖏᑦ 
ᖃᓂᑦᑐᓃᑦᑐᑦ ᓄᓇᓖᑦ.

ᖃᒪᓂᑦᑐᐊᕐᒥᑦ, ᐊᑉᖁᑎ ᐊᐳᖅᑎᓐᓈᖅᑐᒧᙵᐅᔪᖅ
ᓂᕈᐊᖅᑕᐅᓚᐅᖅᑐᖅ ᓄᓇᓕᖕᒥᐅᓂᒃ 
ᑲᑎᓯᓂᐊᖏᓪᓗᑎᒃ. ᐃᓚᖏᑦ ᐊᑉᖁᑎᒥᑦ 
ᐅᒃᑯᐊᖅᑕᐅᓯᒪᓂᐊᖅᑐᑦ ᐃᖏᕐᕋᔭᒃᑐᓄᑦ
ᐊᒡᔭᖅᑐᖅᑕᐅᑎᓪᓗᒋᑦ ᐱᖁᑏᑦ. ᑕᓴᐅᒪᑎᑦᑎᓂᐊᖅᑐᑦ
ᓈᓚᒡᕕᐊᓛᒃᑯᑦ ᐊᒻᒪᓗ ᐃᓄᖕᓄᑦ ᑐᕌᖓᔪᒃᑯᑦ 
ᑐᓴᒐᒃᓴᑎᒍᑦ ᓄᓇᓕᒃ ᑐᓴᐅᒪᑎᓐᓂᐊᕐᓗᒍ 
ᖃᖓᒃᑯᑦ ᐅᓯᖏᔭᐃᓂᕐᒥᒃ ᐊᒻᒪᓗ ᐊᑉᖁᑦ 
ᐅᒃᑯᐊᖅᑕᐅᓯᒪᐃᓐᓇᕐᓂᐊᕐᓗᓂ.

ᖃᐅᔨᒪᔭᐅᓕ ᐃᒡᓗᓕᒑᕐᔪᒃ ᑐᓴᐅᒪᑎᑕᐅᓂᐊᕐᒪᑦᑕᐅᖅ
ᐅᒥᐊᕐᔪᐊᑦ ᐊᑉᖁᑎᖓᓐᓂᑦ ᖃᒡᓕᓂᐊᓵᖅᑎᓪᓗᒋᑦ 
ᓄᓇᓕᖕᒧᑦ.

ᓯᓚᕐᓘᑕᐅᒃᐸᑦ, ᐅᒥᐊᕐᔪᐊᑦ ᐊᑐᕐᓂᐊᖅᑐᑦ
ᐅᐊᖕᓇᖓᓂᑦ ᐊᑉᖁᑎᒋᔭᐅᖃᑦᑕᖅᑑᑉ ᑐᑭᖃᖅᑐᖅ
ᓴᓪᓕᐅᑉ ᓵᖓᑦᑎᒎᕐᓂᐊᖅᑐᑦ. ᓄᓇᓕᖕᒥᐅᑦ
ᑐᓴᐅᒪᑎᑕᐅᓂᐊᖅᑐᑦ ᑕᐃᒪᓐᓇᐃᓐᓂᐊᖅᐸᑦ.

ᑲᖏᖅᖠᓂᕐᒥᑦ, ᓄᓇᒃᑰᕈᑏᑦ ᐊᑐᕐᓂᐊᖅᑐᑦ
ᐊᑉᖁᑎᒋᔭᐅᔪᒥᒃ ᓄᓇᓕᖕᒥᐅᓂᒃ ᑲᑎᓯᓂᐊᖏᓪᓗᑎᒃ.
ᓄᓇᓕᖕᒥᑦ ᐃᓚᖏᑦ ᐊᑉᖁᑏᑦ
ᐅᒃᑯᐊᖅᑕᐅᓯᒪᓂᐊᕐᒥᔪᑦ ᐊᐅᓛᖅᑎᑦᑎᓂᖅ
ᐅᓗᕆᐊᓇᖅᑐᖃᖁᓇᒍ. ᖃᒪᓂᑦᑐᐊᕐᒥᑐᑦ,
ᑐᓴᐅᒪᑎᑕᐅᓂᐊᖅᑐᑦ ᓈᓚᒡᕕᐊᓛᒃᑯᑦ ᐊᒻᒪᓗ
ᐃᓄᖕᓄᑦ ᑐᕌᖓᔪᑦ ᑐᓴᒐᒃᓴᑎᒍᑦ ᑐᓴᐅᒪᑎᓐᓂᐊᕐᓗᒋᑦ
ᓄᓇᓕᖕᒥᐅᑦ ᐊᐅᓛᖅᑎᑦᑎᓂᐅᔪᓂᒃ.

ᓱᓇᐅᕙ ᐊᑉᖁᑎᒧᑦ ᐊᑐᖅᑕᐅᔭᕆᐊᖃᖅᑐᑦ ᒪᖃᐃᑎᓄᑦ ᑐᒃᑐᐃᑦ ᐊᒥᕐᕋᐃᑦ ᐊᑉᖁᓵᖅᑎᓪᓗᒋᑦ? 

ᐊᑉᖁᑎᒧᑦ ᐊᑐᖅᑕᐅᔭᕆᐊᓖᑦ ᐊᔾᔨᒋᓂᐊᖅᑕᖓ
ᑕᐃᒪᓐᓇᐅᖃᑦᑕᕐᓂᖓᑐᑦ. ᒪᖃᐃᑏᑦ 
ᑐᖔᓃᑦᑕᕆᐊᖃᙱᑦᑐᑦ 1.5 ᑭᓛᒥᑕᓂᒃ 
ᐅᔭᕋᒃᑕᕆᐊᕐᒧᑦ.

ᐊᑉᖁᑎ ᐅᒃᑯᐊᖅᑕᐅᓂᐊᖅᑐᖅ 50 ᐅᖓᑖᓄᑦ 
ᑐᒃᑐᑕᖃᖅᐸᑦ ᐊᑉᖁᑎᒥᑦ.

ᐊᒡᓃᑯᒃᑯᑦ ᑐᓴᐅᒪᑎᑦᑎᓂᐊᖅᑐᑦ ᓄᓇᓕᖕᒥᐅᓂᒃ
Facebook-ᑯᑦ ᑐᓴᒐᒃᓴᖏᑦᑎᒍᑦ ᐊᒻᒪᓗ
ᓈᓚᒡᕕᐊᓛᒃᑯᑦ ᐊᑉᖁᑎ ᐅᒃᑯᐊᖅᑕᐅᓯᒪᓂᐊᖅᐸᑦ
ᑐᒃᑐᐃᑦ ᐊᒥᕐᕋᐃᑦ ᐊᑉᖁᓵᕐᓂᖏᓐᓄᑦ.

ᐅᒥᐊᕐᔪᐊᑦ ᑎᑭᖃᑦᑕᕐᓂᖏᑦ  
ᐊᐅᔭᖅ 2020

ᐱᔾᔪᑎᒋᑉᓗᒍ ᓄᕙᖕᓇᕐᔪᐊᖅ-19, ᐃᓚᖏᑦ ᐊᑐᓕᕆᐊᖃᖅᑐᑦ ᐅᓗᕆᐊᓇᖅᑐᒦᖁᓇᒋᑦ ᓄᓇᕗᒻᒥᐅᑦ ᐊᑐᖅᑕᐅᓂᖓᓄᑦ 
ᐅᑭᐅᓗᒃᑖᖅ ᐊᑉᖁᑎ. ᐃᓛᓐᓂᒃᑯᑦ ᐅᑭᐅᓗᒃᑖᖅ ᐊᑉᖁᑎ ᐊᑐᖅᑕᐅᖃᑦᑕᕐᓂᖓᓄᑦ ᓄᓇᕗᒻᒥᐅᓄᑦ ᐊᒥᓱᓂᒃ ᐱᔾᔪᑎᖃᖅᖢᑎᒃ 
ᓲᕐᓗ ᐱᖅᑯᓯᖏᓐᓂᒃ ᐊᑐᖅᖢᑎᒃ, ᐃᓱᒪᓕᐊᖑᓚᐅᖅᑐᖅ ᐱᓕᕆᔨᐅᔪᖅ ᖃᒪᓂᑦᑐᐊᕐᒥᑦ ᒥᐊᓂᖅᓯᕝᕕᖕᒦᓐᓂᐊᖅᑐᖅ 
ᑐᓴᖅᑎᑦᑎᔨᐅᓗᓂ ᖃᐅᔨᓴᖅᑎᐅᓗᓂ.

ᖃᓄᐃᓕᐅᕐᓂᐊᖅᐸᑦ ᐊᑐᖅᑕᐅᓂᐊᕐᓂᖓᓄᑦ ᐅᑭᐅᓗᒃᑖᖅ 
ᐊᑉᖁᑎ ᖃᓂᑕᖓᓂᑦ ᖃᒪᓂᑦᑐᐊᑉ?

ᒥᐊᓂᖅᓯᔨ ᖃᐅᔨᓴᐃᖃᑦᑕᖅᑐᖅ
ᐃᖏᕐᕋᔭᒃᑐᓂᒃ ᐊᒻᒪᓗ ᐅᖃᖃᑎᖃᖅᖢᓂ
ᐅᑭᐅᓗᒃᑖᖅ ᐊᑉᖁᑎᒃᑯᑦ ᐊᖁᒃᑎᓂᒃ.

ᐃᓚᖏᑦ ᐊᑐᓕᖅᑕᐅᔪᑦ ᑭᓇᑐᐃᓐᓇᕐᒥᒃ
ᐊᒃᑐᖅᓯᓂᖃᕐᓂᐊᖏᓪᓗᓂ ᐊᑐᖅᑕᐅᔪᒃᓴᖅ
ᑕᐃᒪᐅᖏᓐᓇᖅᑐᖅ ᐅᔭᕋᒃᑕᕆᐊᕐᒥᑦ
ᐱᓕᕆᔨᓄᑦ ᐊᒻᒪᓗ ᓄᓇᓕᖕᒥᐅᓄᑦ.

ᐊᖁᒃᑏᑦ ᑎᑎᕋᐃᖃᑦᑕᕆᐊᖃᕐᒥᔪᑦ ᕼᐋᓐᑕᐃᑦ ᑕᐃᑯᙵᕈᑎᒃ 
ᐊᒻᒪᓗ ᑕᐃᑲᙶᕈᑎᒃ ᐅᑭᐅᓗᒃᑖᖅ ᐊᑉᖁᑎᒧᑦ.

ᐊᐱᖅᑯᑎᖃᕈᑉᓯ ᐅᑭᐅᓗᒃᑖᖅ ᐊᑉᖁᑎᐅᑉ ᒥᒃᓵᓄᑦ,
ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᑉᑎᖕᓄᐊᕐᓗᑎᑦ
aemnunavut.ca/community/roads/

ᒥᐊᓂᖅᓯᔨ ᐱᓕᕆᔨᓂᒃ ᐅᔭᕋᒃᑕᕆᐊᕐᒥᑦ ᐅᖃᖃᑎᖃᕐᓂᖅ 
ᐊᔪᕐᓂᐊᖅᑐᖅ.

ᓄᓇᙳᐊᖅ 1: ᐊᑉᖁᑎ ᑯᐸᐃᒃᒥᑦ ᓄᓇᕗᒻᒧᑦ ᓄᓇᙳᐊᖅ 2: ᐊᑉᖁᑎ ᖃᒪᓂᑦᑐᐊᕐᒧᙵᐅᓂᐊᕐᓗᓂ

ᖃᒪᓂᑦᑐᐊᕐᒥᑦ
ᐅᓯᖏᔭᐃᕝᕕᒃ

ᖁᓕᒥᒎᓕᒃ ᕿᑭᖅᑕᒥᑦ ᑭᓴᕐᕕᒃ 
ᐅᒥᐊᕐᔪᐊᕐᒥᑦ ᐅᓯᔭᐅᔪᓂᒃ 

ᓯᑲᐅᒧᑦ ᓅᑦᑎᕝᕕᐅᓂᐊᕐᓗᓂ

Regina  
Narrows

ᐃᒡᓗᓕᒑᕐᔪᖕᒥᑦ
ᓱᑉᓗ

Deer
ᕿᑭᖅᑕᖅ

Demon pt

ᐃᒡᓗᓕᒑᕐᔪᒃ

Target Rock
«ᕿᑭᖅᑕᕋᓛᖅ»

ᑕᓯᐅᔭᕐᔪᐊᖅᑕᓯᐅᔭᕐᔪᐊᖅ

ᑎᑭᑎᕐᕕᐊᑎᑭᑎᕐᕕᐊ

ᑎᑭᑎᕐᕕᐊᑎᑭᑎᕐᕕᐊ

ᐊᐅᓪᓚᖅᑎᕐᕕᐊᐊᐅᓪᓚᖅᑎᕐᕕᐊ

ᓇᓗᓇᐃᖅᓯᔾᔪᑎ

      ᑲᖏᖅᖠᓂᕐᒧᑦ
     ᖃᒪᓂᑦᑐᐊᖅ

   ᓯᓚᕐᓘᑕᐅᒃᐸᑦ

ᖃᓄᖅ ᐅᓗᕆᐊᓇᙱᑎᒋᔪᒃᑯᑦ ᐊᑐᖅᑕᐅᔪᖕᓇᕐᓂᖓ ᐅᑭᐅᓗᒃᑖᖅ ᐊᑉᖁᑎ ᖃᒪᓂᑦᑐᐊᑉ ᖃᓂᑕᖓᓂᑦ?

ᑐᓴᐅᒪᒋᑦ. ᐱᖃᑦᑕᓕᕆᑦ Facebook-ᑯᑦ ᒪᒃᐱᖅᑐᒐᑉᑎᖕᓂᑦ 
- ᐊᒡᓃᑯᒃᑯᑦ ᐊᐳᖅᑎᓐᓈᖅᑐᖅ ᐱᓂᐊᕐᓗᑎᑦ ᓄᑕᐅᓛᓂᒃ 
ᑐᑭᓯᐅᒪᔾᔪᑎᓂᒃ ᐊᑉᖁᑎᒥᑦ ᖃᓄᐃᓕᐅᕐᓂᐅᔪᑦ ᒥᒃᓵᓄᑦ. 
ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᑉᑎᖕᓄᐊᕐᓗᑎᑦ  
- aemnunavut.ca - ᐃᓕᑦᑎᒃᑲᓐᓂᕆᑦ ᐱᔾᔪᑎᖃᖅᑐᓂᒃ
ᐅᒥᐊᕐᔪᐊᑦ ᑎᑭᖃᑦᑕᕐᓂᐊᕐᓂᖏᓐᓂᒃ.

ᖃᒪᓂᑦᑐᐊᕐᒥᐅᑕᓗᒃᑖᑦ ᐊᑐᕆᐊᖃᖅᑐᑦ ᐅᑭᐅᓗᒃᑖᖅ
ᐊᑉᖁᑎᒥᑦ ᒥᐊᓂᖅᓯᔨᒧᑦ ᑐᓴᖅᑎᑦᑎᔭᕆᐊᖃᖅᑐᑦ. ᑭᓯᐊᓂ, 
ᖃᓄᐃᖁᓇᒋᑦ, ᓄᓇᓕᖕᒥᐅᑕᐃᑦ ᐊᑐᖁᔭᐅᖏᑦᑐᑦ 
ᐅᑭᐅᓗᒃᑖᖅ ᐊᑉᖁᑎᒥᑦ. ᐊᑉᖁᑎ ᐅᒃᑯᐊᖅᓯᒪᓂᐊᖅᑐᖅ 
ᐊᑐᖅᑕᐅᔪᓂᒃ ᐊᒡᔭᖅᑐᐃᑎᓪᓗᒋᑦ.

ᓇᑭᖅᓴᕐᓂᕐᒧᑦ ᑭᒡᓕᒋᔭᐅᔪᖅ 50 ᑭᓛᒥᑕᐃᑦ/ᐃᑲᕐᕋᒥᑦ.

ᐅᓗᕆᐊᓇᖅᑐᖃᖁᙱᖦᖢᒋᑦ ᑭᓇᑐᐃᓐᓇᖅ ᐅᑭᐅᓗᒃᑖᖅ 
ᐊᑉᖁᑎ ᓯᕗᓪᓕᖅᐸᐅᑎᔭᐅᓯᒪᔪᖅ.

ᐅᓯᑲᑦᑕᖕᓂᖅ - E&I ᐱᔨᑦᑎᕋᐃᓂᐊᖅᑐᑦ ᐅᓯᔭᐅᓂᖏᑦ
ᐊᑐᖅᑕᐅᔪᑦ ᐅᔭᕋᒃᑕᕆᐊᕐᒧᑦ.

ᐊᒡᔭᖅᑐᐃᓂᖏᑦ ᓄᓇᕗᒻᒥ ᐅᒥᐊᕐᔪᐊᓕᕆᔨᒃᑯᓐᓄᑦ
ᐱᓕᕆᔨᖏᑦ ᑕᐃᑯᖓ ᐊᒻᒪᓗ ᑕᐃᑲᙵᑦ ᐅᔭᕋᒃᑕᕆᐊᕐᒥᑦ 
ᖁᓕᒥᒎᓕᒃᑯᑦ ᒪᕐᕈᐃᖅᑕᖃᑦᑕᕐᓂᐊᖅᑐᑦ (ᐅᑉᓛᒃᑯᑦ ᐊᒻᒪᓗ 
ᐃᓱᐊᓂᑦ ᑭᐳᖃᑎᖃᕐᓂᐊᓵᕐᓗᑎᒃ).

ᒪᖃᐃᑏᑦ - ᒪᖃᐃᓐᓂᖅᑕᖃᕆᐊᖃᙱᑦᑐᖅ ᑐᖔᓂᑦ 1.5 
ᑭᓛᒥᑕᐃᑦ ᐅᔭᕋᒃᑕᕆᐊᕐᒥᑦ ᐅᖓᓯᒃᑎᒋᔪᒥᑦ ᐊᒻᒪᓗ ᒪᖃᐃᑏᑦ 
ᐊᔪᖅᑎᑕᐅᔪᑦ ᑎᑭᓪᓗᒍ 85 ᑭᓛᒥᑕᓂᒃ ᐅᑭᐅᓗᒃᑖᖅ ᐊᑉᖁᑎᒧᑦ.

ᕼᐋᓐᑕᐃᑦ ᐊᒻᒪᓗ ᓯᑭᑑᑦ ᑭᓯᒥ ᐊᔪᙱᑎᑕᐅᔪᑦ
ᐅᑭᐅᓗᒃᑖᖅ ᐊᑉᖁᑎᒃᑯᑦ.

ᐊᐱᖅᑯᑎᖃᕈᑉᓯ ᐅᑭᐅᓗᒃᑖᖅ ᐊᑉᖁᑎᐅᑉ ᒥᒃᓵᓄᑦ,
ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᑉᑎᖕᓄᐊᕐᓗᑎᑦ
aemnunavut.ca/community/roads/6

ᑐᓴᐅᒪᒋᑦ. ᐱᖃᑦᑕᓕᕆᑦ Facebook-ᑯᑦ ᒪᒃᐱᖅᑐᒐᑉᑎᖕᓂᑦ - ᐊᒡᓃᑯᒃᑯᑦ ᑕᓯᕐᔪᐊᕐᒥᑦ ᐊᒻᒪᓗ ᐊᐳᖅᑎᓐᓈᖅᑐᖅ ᐱᓂᐊᕐᓗᑎᑦ 
ᓄᑕᐅᓛᓂᒃ ᑐᑭᓯᐅᒪᔾᔪᑎᓂᒃ ᐊᑉᖁᑎᒥᑦ ᖃᓄᐃᓕᐅᕐᓂᐅᔪᑦ ᒥᒃᓵᓄᑦ. ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᑉᑎᖕᓄᐊᕐᓗᑎᑦ  
- aemnunavut.ca - ᐃᓕᑦᑎᒃᑲᓐᓂᕆᑦ ᐱᔾᔪᑎᖃᖅᑐᓂᒃ ᐅᒥᐊᕐᔪᐊᑦ ᑎᑭᖃᑦᑕᕐᓂᐊᕐᓂᖏᓐᓂᒃ.

ᒥᐊᓂᖅᓯᔨᑕᖃᐃᓐᓇᕐᓂᐊᖅᑐᖅ ᐃᑎᕕᐊᓂ ᐅᒥᐊᕐᓂᒃ ᐃᒪᕐᒧᐊᖅᓯᕝᕕᖕᒥᑦ ᐱᑕᖃᖅᑕᐃᓕᑎᑦᑎᓃᑦ ᒪᓕᒃᑕᐅᒐᓗᐊᕐᓂᖏᓐᓄᑦ. 
ᒥᐊᓂᖅᓯᔨ ᑲᒪᖃᑦᑕᕐᓂᐊᖅᑐᖅ ᓈᓚᐅᑎᒃᑯᑦ ᐅᖃᓘᑎᒃᑯᑦ ᐅᓯᖏᔭᐃᔪᓄᑦ ᐅᓗᕆᐊᓇᖅᑐᖃᖁᓇᒋᑦ ᓄᓇᓕᖕᒥᐅᓗᒃᑖᑦ ᐅᒥᐊᕐᓂᒃ 
ᐃᒪᕐᒧᐊᖅᓯᔪᑦ. ᐊᑐᖅᑕᐅᓂᖓ ᐊᑉᖁᑎᖓ ᓯᕗᓪᓕᖅᐸᐅᑎᔭᐅᓂᐊᖅᑐᖅ ᐅᓗᕆᐊᓇᙱᑦᑐᒃᑯᑦ ᐅᖓᓯᖕᓂᖃᕐᓂᐊᕐᓗᓂ ᐊᒻᒪᓗ 
ᓄᓇᓕᖕᒥᐅᓂᒃ ᐃᖏᕐᕋᔭᒃᑐᓂᑦ.

ᓱᓇᐅᕙᑦ ᖃᓄᐃᓕᐅᕈᑕᐅᔪᑦ ᑕᐃᒪᐅᔪᑦ ᐊᑐᖅᑕᐅᓂᖓᓄᑦ 
ᐅᑭᐅᓗᒃᑖᖅ ᐊᑉᖁᑎ ᖃᓂᑕᖓᓂᑦ ᑲᖏᖅᖠᓂᐅᑉ?

ᖃᐅᔨᓴᐃᓂᖃᖅᐸᑦ ᒥᐊᓂᕆᓂᐊᕐᓗᒋᑦ ᑕᕆᐅᕐᒥᐅᑕᐃᑦ ᐊᒻᒪᓗ ᑕᕆᐅᕐᒥᐅᑕᐃᑦ ᑎᖕᒥᐊᑦ? 

ᐄ, ᖃᐅᔨᓴᐃᓂᖃᕐᓂᐊᖅᑐᖅ ᑕᕆᐅᕐᒥᐅᑕᐃᑦ ᐊᒻᒪᓗ ᑕᕆᐊᕐᒥᐅᑕᐃᑦ ᑎᖕᒥᐊᑦ ᐊᒃᑐᖅᑕᐅᖁᓇᒋᑦ ᐅᒥᐊᕐᔪᐊᓂᒃ
ᐊᐅᓛᖅᑎᑦᑎᓂᐅᑎᓪᓗᒍ. ᖃᐅᔨᓴᐃᔨᐅᔪᑦ ᑖᑉᑯᓂᙵᑦ ᓄᓇᕗᒻᒥ ᐅᒥᐊᕐᔪᐊᓕᕆᔨᒃᑯᑦ. ᓄᓇᕗᒻᒥ ᐅᒥᐊᕐᔪᐊᓕᕆᔨᒃᑯᑦ 
ᐱᓕᕆᔨᖏᑦ. ᐊᕙᑎᓕᕆᓂᕐᒧᑦ ᑎᑎᕋᖅᑕᐅᕙᓪᓕᐊᔪᑦ ᑐᓂᔭᐅᓂᐊᖅᑐᑦ ᕼᐋᒻᓚᒃᑯᓐᓄᑦ ᐊᒻᒪᓗ ᐆᒪᔪᓕᕆᔨᐊᓛᒃᑯᓐᓄᑦ. ᐊᒻᒪᓗ,
ᐃᑭᒪᔪᖃᕐᓂᐊᖅᑐᖅ ᐅᒥᐊᕐᔪᐊᕐᓂᑦ ᐅᑭᐅᖑᔪᖅ ᐅᒥᐊᕐᔪᐊᑦ ᑎᑭᖃᑦᑕᕐᓂᖏᓐᓄᑦ ᐊᐅᓛᖅᑎᑦᑎᓂᕐᓂᑦ.

ᒫᓐᓇᐅᔪᒥᑦ ᐱᕙᓪᓕᐅᔪᓂᒃ ᑐᑭᓯᐅᒪᔾᔪᑎᓂᒃ ᓇᑭᑦ ᐱᔪᖕᓇᖅᐳᖓ ᐅᒥᐊᕐᔪᐊᑦ
ᐊᑉᖁᑎᒋᔭᖏᑦᑕ ᒥᒃᓵᓅᖓᔪᓂᑦ? 

ᐅᕗᖓ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖕᒧᐊᕈᖕᓇᖅᑐᑎᑦ ᑕᑯᓂᐊᕐᓗᒋᑦ ᐅᒥᐊᕐᔪᐊᑦ ᐃᖏᕐᕋᑎᓪᓗᒋᑦ:  
https://www.arcticsealift.com/en/position.php

ᖃᐅᔨᒪᔭᐅᓕ ᐊᑐᓂ ᐅᐊᖕᓇᒧᙵᐅᔪᑦ ᐅᒥᐊᕐᔪᐊᑦ ᐃᖏᕐᕋᓂᐊᖅᑐᑦ 8-ᓂᑦ 9-ᓄᑦ ᐅᑉᓗᓪᓗᐊᓂᒃ ᐊᒻᒪᓗ ᑭᓴᖅᓯᒪᓗᑎᒃ 7-ᓂᒃ
ᖁᓕᓄᑦ ᐅᑉᓗᓪᓗᐊᓄᑦ ᐅᑎᖅᑳᖅᑎᓐᓇᒋᑦ ᖃᑉᓗᓈᓄᑦ 8-ᓂᒃ 9-ᓄᑦ ᐅᑉᓗᓪᓗᓄᒃᑲᓐᓂᐅᓇᔭᖅᑐᖅ.

ᓄᓇᙳᐊᖅ 3: ᐊᑉᖁᑎᒋᔭᐅᔪᖅ ᑲᖏᖅᖠᓂᕐᒧᑦ

ᑲᖏᖅᖠᓂᕐᒥᑦ ᒥᑦᑕᕐᕕᒃᑲᖏᖅᖠᓂᕐᒥᑦ ᒥᑦᑕᕐᕕᒃ

ᑎᑭᑎᕐᕕᐊᑎᑭᑎᕐᕕᐊ

ᐊᐅᓪᓚᖅᑎᕐᕕᐊᐊᐅᓪᓚᖅᑎᕐᕕᐊ

ᐊᐱᖅᑯᑎᖃᕈᑉᓯ ᐅᑭᐅᓗᒃᑖᖅ ᐊᑉᖁᑎᐅᑉ ᒥᒃᓵᓄᑦ, ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᑉᑎᖕᓄᐊᕐᓗᑎᑦ  
aemnunavut.ca/community/roads/

ᖃᖓᒃᑯᑐᐃᓐᓇᖅ ᓄᓇᕗᒻᒥᐅᑦ ᑎᑭᐅᑎᔭᐅᖃᑦᑕᕐᓂᐊᖅᑐᑦ
ᐃᖏᕐᕋᑎᓪᓗᒋᑦ ᐅᑭᐅᓗᒃᑖᖅ ᐊᑉᖁᑎᒥᑦ, ᐊᒻᒪᓗ
ᐊᑉᖁᑎᒋᔭᐅᔪᒥᑦ, ᑕᓯᕐᔪᐊᕐᒥᑦ ᐊᒻᒪᓗ ᐊᐳᖅᑎᓐᓈᖅᑐᒥᑦ
ᐱᓕᕆᔩᑦ ᐱᓕᕆᔪᑦ ᑕᒫᓂ ᓄᓇᒃᑰᕈᑎᖓᓐᓃᖏᓐᓇᕆᐊᖃᖅᑐᑦ 
ᐊᑐᖅᑕᖓᓐᓂᓪᓘᓐᓃᑦ ᑖᑉᑯᓄᙵ ᐊᒃᑐᖅᓯᓂᖃᖁᓇᒋᑦ.

ᓄᓇᒃᑰᕈᑎᑕᖃᙱᑉᐸᑦ ᐅᖅᑯᐊᒃᓴᒥᓪᓘᓐᓃᑦ ᐱᑕᖃᙱᑉᐸᑦ,
ᑕᓯᕐᔪᐊᕐᒥᑦ ᐊᒻᒪᓗ ᐊᐳᖅᑎᓐᓈᖅᑐᒥᑦ ᐱᓕᕆᔩᑦ
ᓄᓇᕗᒻᒥᐅᓄᑦ ᐅᖓᓯᖕᓂᖃᕆᐊᖃᖅᑐᑦ ᒥᑭᓛᒃᑯᑦ 2 ᒦᑕᓂᒃ.

ᑐᐊᕕᓇᖅᑐᖅᑕᖃᖅᐸᑦ ᐊᒻᒪᓗ ᓄᓇᕗᒻᒥᐅᑦ
ᐃᑲᔪᖅᑕᐅᔭᕆᐊᖃᕐᓗᑎᒃ ᐅᑭᐅᓗᒃᑖᖅ ᐊᑉᖁᑎᒥᑦ, ᑕᓯᕐᔪᐊᕐᒥᑦ 
ᐊᒻᒪᓗ ᐊᐳᖅᑎᓐᓈᖅᑐᒥᑦ ᐱᓕᕆᔩᑦ ᓯᕗᓪᓕᖅᐹᒥᑦ 
ᑐᓴᖅᑎᓐᓂᐊᖅᑕᖏᑦ ᐱᔭᕆᐊᖃᙱᑦᑐᓂᒃ
ᐊᒃᑐᖅᓯᑦᑕᐃᓕᔭᕆᐊᖃᕐᒪᑕ ᐋᓐᓂᐊᕐᓇᕐᒥᒃ ᑐᓂᓯᑦᑕᐃᓕᓂᕐᒧᑦ. 
ᑲᒪᒋᔭᐅᔪᖃᕆᐊᖃᖅᐸᑦ, ᒥᐊᓂᖅᓯᔾᔪᑏᑦ ᓲᕐᓗ ᐊᒡᒑᓂᒃ ᐊᒻᒪᓗ 
ᑮᓇᒧᑦ ᑕᓗᓂᒃ ᒪᓂᒪᑎᑦᑎᔪᑦ ᓄᓇᒃᑰᕈᑎᓗᒃᑖᓂᑦ ᐱᓕᕆᔩᑦ
ᐅᓗᕆᐊᓇᖅᑐᖃᙱᑦᑐᒃᑯᑦ ᐃᑲᔪᕈᖕᓇᕐᓂᐊᕐᒪᑕ.

ᐱᒻᒪᕆᐅᔪᑦ ᑕᑯᔭᐅᔭᕆᐊᓖᑦ ᐱᔾᔪᑎᖃᖅᑐᑦ ᓄᕙᒡᔪᐊᕐᓇᖅ-19-
ᒧᑦ ᐱᑦᑕᐃᓕᑎᑦᑎᓂᕐᒨᖓᔪᑦ

ᓇᒧᙵᐅᔪᖕᓇᖅᐳᖓ ᐊᐱᖅᑯᑎᖃᕈᒪ ᐅᕝᕙᓘᓐᓃᑦ ᐅᓐᓂᕐᓗᒍᒪᒍᒪ? 

ᐃᓱᒫᓘᑎᖃᕈᕕᑦ, ᑐᓂᔪᖕᓇᖅᑕᑎᑦ ᐅᕗᖓ ᓄᓇᕗᒻᒥ ᓄᓇᓕᖕᒥᑦ
ᐅᓐᓂᕐᓗᒃᑐᓄᑦ ᐋᖅᑭᐅᒪᔪᖅ ᑐᓵᔪᒍᑦ ᐅᕙᓂ tusaajugut@agnicoeagle.com  
ᐅᕝᕙᓘᓐᓃᑦ ᐅᖃᓗᒡᕕᒋᓗᑕ ᐊᑭᖃᙱᑦᑐᒃᑯᑦ ᐅᕗᖓ 1-844-323-3002.

